
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 3-Ի N  N 1417-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


1․ Ընթացիկ իրավիճակը և իրավականհ ակտի ընդուման անհրաժեշտությունը
  Ներկայացվող նախագիծը նախապատրաստվել է 2022 թվականի դեկտեմբերի 16-ին ընդունված՝ «Պետական կառավարման համակարգի մարմինների մասին» օրենքում փոփոխություններ և լրացում կատարելու մասին» ՀՕ-458-Ն օրենքի 2-րդ հոդվածի և 3-րդ հոդվածի 2-րդ մասի կատարումն ապահովելու, ինչպես նաև Կառավարության 2023 թվականի հունվարի 5-ի «Հայաստանի Հանրապետության կառավարության 2018 թվականի մայիսի 22-ի N 580-Ա որոշման մեջ փոփոխություններ և լրացում կատարելու մասին» N 17-Ա որոշման կատարումն ապահովելու նպատակով, մասնավորապես՝ Միգրացիոն ծառայությունը անվանափոխվել է Միգրացիայի և քաղաքացիության ծառայության և սահմանվել է՝ որպես Ներքին գործերի նախարարությանը ենթակա մարմին: 
     2․ Կարգավորման նպատակը և բնույթը

    2022 թվականի դեկտեմբերի 16-ին ընդունվել է «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» և կից ներկայացված օրենքների նախագծերի փաթեթը, որի արդյունքում կառավարության կառուցվածքում ձևավորվեց ՀՀ ներքին գործերի նախարարությունը։ 
    Կառավարության 2023 թվականի հունվարի 5-ի «Հայաստանի Հանրապետության կառավարության 2018 թվականի մայիսի 22-ի N 580-Ա որոշման մեջ փոփոխություններ և լրացում կատարելու մասին» N 17-Ա որոշման համաձայն՝ Միգրացիայի և քաղաքացիության ծառայությունը սահմանվել է՝ որպես Ներքին գործերի նախարարությանը ենթակա մարմին։
Վերոնշյալ ենթակայության փոփոխությամբ և անվանափոխությամբ պայմանավորված անհրաժեշտություն է առաջացել փոփոխություններ կատարել Հայաստանի Հանրապետության կառավարության  2009 թվականի  դեկտեմբերի 3-ի N 1417-Ն որոշման  մեջ։  
[bookmark: _GoBack]  Միաժամանակ, Որոշման 1-ին կետի 2-րդ ենթակետով հավելված N 2-ի 3-րդ կետից հանվում է Մինչև 16 տարեկան փախստականի տվյալներն իր ծնողների փաստաթղթերում լինելու պահանջը,  քանի որ այդ տվյալները ներառվում են միայն ծնողներից մեկի փաստաթղթում, սակայն մինչև 16 տարեկան փախստականները երբ ճանփորդելիս են լինում այն ծնողի հետ, որի փաստաթղթում ներառված չի լինում վերջինիս տվյալները հանդիպում են մի շարք բարդությունների, ուստի անհրաժեշտ, որ մինչև 16 տարեկան փախստականները ունենան առանձին փաստաթուղթ։

3․ Ակնկալվող արդյունքը.
    Նախագծի ընդունման արդյունքում կապահովվի «Պետական կառավարման համակարգի մարմինների մասին»  օրենքում փոփոխություններ և լրացում կատարելու մասին» ՀՕ-458-Ն օրենքի 3-րդ հոդվածի 21-րդ մասի պահանջը։

4․ Նախագծի մշակման գործընթացում ներգրավված ինստիտուտները եւ անձինք.
         ՀՀ ներքին գործերի նախարարություն:

     5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները․ 

      Նախագծի ընդունման դեպքում Հայաստանի Հանրապետության պետական բյուջեի եկամուտների և ծախսերի մասով փոփոխություններ չեն առաջանա: 
   6.	Կապը ռազմավարական փաստաթղթերի հետ. 
    Նախագծի և ռազմավարական փատաթղթերի հետ կապ առկա չէ։
   Ներքին գործերի նախարարություն
